
                                         Ներածություն  

 

    Ընտանիքը մարդու դաստիարակության հիմնական ինստիտուտն է, ծննդյան 

պահից երեխան հայտնվում է ընտանիքում, որտեղ նա կայանում է որպես հասուն 

անձնավորություն։ Մարդու կյանքի զգալի հատվածն անցնում է ընտանիքում: 

Ընտանիքում է հիմքը դրվում անձի մտավոր զարգացման, հուզակամային ոլորտի 

կարգավորման, որոշակի որակների, առանձնահատկությունների, գաղափարներ ու 

հայացքներ ձևավորման։ Ընտանիքը յուրօրինակ հայելին է, որն արտացոլում է 

ընտանիքի բոլոր անդամների անձնական և սոցիալական կյանքի բոլոր կողմերը, 

միջանձնային հարաբերությունների ոլորտը, բարոյական զարգացման և անձնային 

առաջընթացի ձևերը։ Ընտանիքում միջանձնային հարաբերությունների 

ուսումնասիրությունը բոլոր ժամանականերում եղել է արդիական, այսօր այն էլ 

ավելի այժմեական է, քանի որ դրանց ազդեցությունը շատ մեծ է երեխաների 

անհատականության և վարքի ձևավորման վրա ։ Երեխայի հուզական 

հավասարակշռության և հոգեկան առողջության համար շատ կարևոր գործոն է 

ընտանեկան միջավայրի և փոխհարաբերություննեի կայունությունը: Մեծ 

նշանակություն ունի ընտանիքում կրթելու գործընթացը և դաստիարակչական  

գործընթացը, որոնց բացակայությունը բերում է սոցիալականացման գործընթացի 

լուրջ խաթարումների։ Ծննդյան առաջին օրվանից երեխան սերտ 

հարաբերությունների մեջ է մտնում ծնողների, հատկապես մոր հետ, շատ կարևոր է 

տալ բավականաչափ ուշադրություն, սեր և ջերմություն, այս հարաբերությունները 

անչափ կարևոր դեր են խաղում երեխայի կյանքում: Դրանք ապահովում են վարքի 

առաջին օրինաչափությունները, հաստատում վարքի նորմերը։ Առաջին դերային 

մոդելը երեխայի կյանքում ծնողն է , նա ընդօրինակում և ձգտում է նմանվել մորն ու 

հորը։  

Այս աշխատանքի հիմնական նպատակն է փորձարարական հետազոտության 

միջոցով ուսումնասիրել ընտանիքի և ընտանեկան փոխհարաբերությունների 

ազդեցությունը երեխայի անձի զարգացման և ձևավորման վրա: Այս նպատակին 

հասնելու համար առաջադրվել են հետևյալ խնդիրները՝ 

 1)ընտանիք հայեցակարգի ուսումնասիրում 

 2)ընտանեկան դաստիարակության և փոխհարաբերությունների ձևերի 

բացահայտում 

 3)երեխայի անձի վրա ընտանեկան փոխհարաբերությունների ազդեցության 

փորձարարական ուսումնասիրում ։ 

 Ուսումնասիրության առարկան է ընտանեկան փոխհարաբերությունների 

ազդեցությունը երեխայի անձի զարգացման վրա։ 

 Ուսումնասիրության օբյեկտն է երեխայի անձնային զարգացումը։ Իր 

առանձնահատկությունների շնորհիվ ընտանիքը որպես փոքր խումբ իր անդամների 

համար ստեղծում է այնպիսի պայմաններ հուզական դրսևորումների և էմոցիոնալ 

կարիքների բավարարման համար, որոնք օգնում են մարդուն զգալ իրեն 

հասարակության լիիրավ անդամ, ուժեղացնել նրա անվտանգության, 

պաշտպանվածության զգացումները, ստեղծել ջերմության և սիրո մթնոլորտ։ 

 



6 
 

1.Ընտանիքը որպես առաջնային խումբ և երեխայի անձի զարգացման 

հոգեբանական հիմք 

 

   Ընտանիքը բազմաթիվ գիտությունների հետազոտության առարկա է համարվում՝ 

սոցիոլոգիա, տնտեսագիտություն, իրավագիտություն, ազգագրություն, 

հոգեբանություն, ժողովրդագրություն, մանկավարժություն և այլն: Նրանցից 

յուրաքանչյուրը, ըստ իր առարկայի, ուսումնասիրում է ընտանիքի գործունեության և 

զարգացման առանձնահատուկ ասպեկտները: Ընտանիքի ուսումնասիրության այս 

ոլորտների ինտեգրումը թույլ է տալիս ստանալ ընտանիքի՝ որպես սոցիալական 

երևույթի ամբողջական պատկերացում, որը համատեղում է սոցիալական 

ինստիտուտի և փոքր խմբի առանձնահատկությունները: Ընտանեկան 

հարաբերությունների հոգեբանությունը կենտրոնացած է ընտանիքում միջանձնային 

հարաբերությունների, ներընտանեկան հարաբերությունների (դրանց կայունության) 

օրինաչափությունների ուսումնասիրության վրա՝ անհատի զարգացման վրա 

ազդելու տեսանկյունից: Միջանձնային հարաբերությունների հիմնական 

պարամետրերն են կարգավիճակ-դերային տարբերությունները, հոգեբանական 

հեռավորությունը, հարաբերությունների դինամիկան, կայունությունը։ Ընտանիքը 

բարդ սոցիալական միավոր է։ Հետազոտողները այն սահմանում են որպես 

ամուսինների, ծնողների և երեխաների միջև հարաբերությունների պատմականորեն 

հատուկ համակարգ, որպես փոքր խումբ, որի անդամները կապված են ամուսնական 

կամ ազգակցական հարաբերություններով, փոխադարձ բարոյական 

պատասխանատվությամբ, որպես սոցիալական անհրաժեշտություն, որը 

պայմանավորված է հասարակության ֆիզիկական և հոգևոր վերարտադրության 

կարիքով։ Ընտանեկան հարաբերությունները կարգավորվում են բարոյականության և 

իրավունքի նորմերով։ Ընտանիքի գոյության կարևոր պայմաններն են համատեղ 

գործունեությունը և որոշակի տարածական տեղայնացումը՝ բնակարանը, տունը, 

գույքը՝ որպես նրանց կյանքի տնտեսական հիմք։ Երեխայի համար ընտանիքը 

ծննդավայր է և առաջնային բնակավայր։ Ընտանիքում են մտերիմ մարդիկ, ովքեր 

հասկանում են նրան և ընդունում նրանք այնպիսինն, ինչպիսին նա կա՝ առողջ թե 

հիվանդ, չենթարկվող կամ հնազանդ, համարձակ կամ վախկոտ։ Ընտանեկան 

կապերի ազդեցության կարևորությունը ակնհայտ է երեխայի անհատականության 

ձևավորման և զարգացման վրա։ Ընտանիքը նաև ապահովության զգացման հիմքն է։ 

Այն երեխայի համար նաև մխիթարության աղբյուր է հուսահատության և հուզմունքի 

պահերին: Կարգապահության և վարքի ձևավորումը ընտանիքում նույնպես շատ 

կարևոր է։ Ծնողները ազդում են իրենց երեխայի վարքի վրա՝ խրախուսելով կամ 

դատապարտելով վարքագծի որոշ տեսակներ, և կիրառելով պատիժներ կամ 

ընդունելով վարքագծի ազատության աստիճանը: Ընտանիքը անձնական 

միկրոմիջավայր է երեխայի զարգացման համար։ Ընտանիքի հիմնական գործառույթը 

ընտանիքի անդամների կարիքների բավարարումն է։ Երեխայի կարիքների 

բավարարումը վերաբերվում է ֆիզիոլոգիական պահանջների, անվտանգության 

պահանջմունքի, սիրո և հարգանքի պահանջմունքի բավարարմանը։ Այս կարիքների 

բավարարմանը շատ արագ հետևում է ճանաչողական, տեղեկատվական և գիտելիքի 

կարիքները և գեղագիտական կարիքները: Ծնողները կարող են երեխային 

տրամադրել հետաքրքիր խաղեր, այցելել թատրոններ և ցուցահանդեսներ, սերմանել  

ընթերցանության հանդեպ սեր։ Այս կարիքները սերտորեն կապված են 

զգացմունքների զարգացման հետ։ 

2.Ընտանեկան դաստիարակության ձևերի և փոխհարաբերությունների 

ազդեցությունը երեխայի անձի կազմավորման վրա 

 

    Ընտանիքը փոքր սոցիալական խումբ է և լավագույն կրթական միջավայրն է 

երեխայի համար։ Սակայն որոշ գործոններ՝ կապված ընտանիքի կազմի, նրա ներքին 

հարաբերությունների վիճակի կամ ծնողների դաստիարակչական ոչ ճիշտ 

դիրքորոշման հետ( գերխնամքի կամ անտեսման) կարող են հանգեցնել ընտանիքի 

դաստիարակչական և կրթական կարողությունների նվազմանը։ Այս գործոնները 

կարող են հանգեցնել երեխաների վարքագծի խախտումների։ Ընտանիքի կրթական 

գործառույթների կատարմանը խանգարող գործոններից մեկը կարող է լինել նրա 

կազմի փոփոխությունները։ Ընտանիքն այնքան փոքր խումբ է, որն անընդհատ 

զարգանում և փոխվում է: Երեխաների հետ կապված կրթական գործառույթի 

կատարման մեջ հիմնական դերը խաղում են հայրը և մայրը: Այս առումով խոսում 

ենք ամբողջական ընտանիքի մասին և ոչ լիարժեք, երբ ծնողներից մեկը բացակայում 

է։ Ամուսնալուծության կամ ծնողների բաժանման հետևանքով առաջացող վիճակը 

միշտ խորապես ցնցող է և երկարատև տրավմատիկ հետք է թողնում երեխայի վրա։ 

Այս երևույթը լուրջ սոցիալական և կրթական խնդիր է։ Ծնողներից մեկի բաժանումը 

կարող է հանգեցնել երեխայի մոտ վախի, դեպրեսիայի և նևրոզի մի շարք այլ 

ախտանիշների առաջացմանը։ Լարվածության մթնոլորտը և ընտանեկան 

կոնֆլիկտային իրավիճակները խիստ բացասաբար են ազդում երեխայի վրա։ Տունը 

դադարում է նրա համար հենարան լինել, ապահով վայր, երեխան կորցնում է 

անվտանգության զգացումը, անհետանում հուզական կապը։ Ընտանեկան 

համակարգի այս կայունության խախտումը կարող է ստիպել երեխային, հատկապես 

դեռահասության և պատանեկության տարիներին, աջակցություն փնտրել տնից 

դուրս: Այս վիճակում երեխաները ավելի հեշտությամբ են ենթարկվում արտաքին 

ազդեցություններին, քանի որ ձգտում են ազատվել ներքին լարվածությունից։ Պետք է 

հիշել, որ որքան երկար են լինում տարաձայնությունները ընտանիքում, այնքան 

ավելի ուժեղ է դրանց բացասական ազդեցությունը երեխայի վրա։ Երեխայի մտավոր 

զարգացման և ինքնության զարգացման փուլերը ընտանիքում ներկայացված են 

ստորև.  

Առաջին փուլը `վստահություն - անվստահություն փուլն է, ընդգրկում է երեխայի 

կյանքի առաջին տարին: Այս շրջանում սոցիալական փոխազդեցությունները 

զարգանում են, որոնց դրական բևեռը վստահությունն է, իսկ բացասականը՝ 

ժխտումը։  

Երկրորդ փուլ՝ անկախություն և անվճռականություն, կամ ինքնավարություն ընդդեմ 

ամոթի և կասկածի, առաջանում է կյանքի երկրորդ և երրորդ տարիներին։ Այս 

ժամանակահատվածում երեխայի մոտ զարգանում են արժեքները՝ հիմնված նրա 

բանականության վրա և նոր ունակությունները։ Եթե ծնողները չեն սահմանափակում 

երեխայի գործունեությունը , ապա նա ձեռք է բերում անկախություն։  

Երրորդ փուլ. նախաձեռնություն ընդդեմ մեղքի, ընդգրկում է 4-ից 5 տարեկան 

հասակը։ Այս տարիքում, երեխան ձեռք է բերում բազմաթիվ հմտություններ։ Եթե 

ծնողները երեխային ցույց տան, որ նրա խաղերը վնասակար և ձանձրալի են, որ 

հարցերը նյարդայնացնում են, իսկ ֆանտազիաները անիմաստ են, ապա երեխան 

հետո կսկսի իրեն մեղավոր զգալ: 

 Չորրորդ փուլ՝ աշխատասիրություն ընդդեմ թերարժեքության, ընդգրկում է 6-ից 11 

տարեկան հասակը: Արտացոլում է երեխան սեփական զգացմունքային 

փորձառություններն ու ցանկությունները՝ տարբերակելով ֆանտազիաները 

իրականությունից: Դեռահասության շրջանում տեղի է ունենում վերակառուցում, 

երեխաների նույնականացման ամբողջության մոդելավորումը։ 

 Հինգերորդ փուլ՝ ինքնություն ընդդեմ դերային խառնաշփոթի: Այս փուլը տեղի է 

ունենում սկսած 12 տարեկանը մինչև 20 տարեկանը։ Երբ հասնում է դեռահասության 

շրջանը, երեխան փորձում է գտնել իրինքնությունը:  

Վեցերորդ փուլ՝ մտերմություն ընդդեմ մեկուսացման: Գլխավորը դառնում է հասնելը 

սիրո և ընկերակցության զգացողությանը: Եթե նրանք դրան չեն հասնում, ուրեմն 

մեկուսացման կամ մենակության զգացողություններ են ունենում: 

Ընտանեկան խնդիրների, տարիքային ճգնաժամերի հաղթահարման համար, 

համագործակցություն,զգացմունքային ազնվություն, վստահության, փոխըմբռնման , 

սիրո մթնոլորտ ստեղծելու համար հոգեբանները ծնողներին խորհուրդ են տալիս. 

 1)օգտագործել ընտանեկան խնդիրների և ձեռքբերումների համատեղ ընտանեկան 

քննարկումները.  

2)երեխային իր խնդիրների մասին հարցնելը (բացատրությունների և 

հայտարարությունների փոխարեն), դա նպաստում է քննադատողական 

մտածողության զարգացմանը , հմտությունների զարգացմանը:  

3)Երեխաներին հարցեր տալը միայն այն դեպքում, երբ իրական հետաքրքրություն 

կա երեխայի կարծիքների և զգացմունքների նկատմամբ:  

4)Հարցերը չպետք է տրվեն որպես «թակարդներ», եթե ծնողը նախապես գիտի 

պատասխանը:  

5)Երեխային քննադատելիս ավելի լավ է օգտագործել հետևյալ 

արտահայտությունները. «Ես նկատեցի, որ դու ատամներդ չես լվանում: Արի դա 

անենք հիմա » ։ 

6)Երեխաներին հնարավորություն տալ ընտրել առնվազն երկու ընդունելի 

տարբերակներից: Երեխաների մեծանալուն պես այլընտրանքների թիվը պետք է 

ավելանա; 

7)Ոչ թե ստիպել կամ պատժել, այլ կրթել՝ թույլ տալով երեխաներին զգալ իրենց 

արարքների բնական կամ տրամաբանական հետևանքները: Բնական հետևանքները 

պարզ են. եթե երեխան կանգնում է անձրևի տակ, նա թրջվում է. տրամաբանական 

հետևանքները պահանջում են ծնողների միջամտությունը. եթե երեխան կեղտոտ 

հագուստը չի դնում լվացքի զամբյուղի մեջ, ծնողը ոչինչ չի ասում, բայց նաև չի 

լվանում այդ հագուստը։  

8)Կիրառել վարքագծի շտկման ոչ պատժիչ մեթոդներ։  

Մի տարիքային փուլից մյուսին անցումն ուղեկցվում է ճգնաժամով, որը միշտ չէ, որ 

սահուն է ընթանում: Ճգնաժամը կարող է լարվածություն առաջացնել 

հարաբերություններում` հատկապես երեք տարեկանում և դեռահասության 

տարիքում: Ծնողների տեղեկացվածությունը, նրանց հանդուրժողականությունը թույլ 

չեն տալիս, որ ծնող-երեխա հարաբերություններում նվազի ջերմությունը, անջրպետ 

առաջանա: Մեծ թվով կոնֆլիկտներ են առաջանում դեռահասության տարիքում, ինչը 

պայմանավորված է դեռահասների հոգեբանական, ֆիզիկական եւ սեռական 

կյանքում տեղի ունեցող փոփոխություններով: Դեռահասությունն ինքնին համարվում 

է ճգնաժամային տարիք, և այս տարիքային փուլում առավել կարևոր են ընտանեկան 

ջերմ հարաբերությունները, փոխադարձ վստահությունը, հարգանքը, փոխըմբռնումը: 

Մյուս դեպքում դեռահասը, որի մոտ սկսվել է ֆիզիկական բուռն զարգացման և 

սեռական հասունացման գործընթաց, սկսում է իրեն մեծ համարել և բոլորից 

պահանջել, որ իրեն վերաբերվեն ինչպես մեծի: Բոլոր դեռահասները, առանց 

բացառության, ունեն այդ ձգտումը: Այն ծնողները, ովքեր շարունակում են 

դեռահասին վերաբերվել փոքր երեխայի նման, ունենում են լուրջ խնդիրներ: 

Ծայրահեղ դեպքերում ծնող-երեխա լարված հարաբերությունները հանգեցնում են 

նյարդայնության, ընկճախտի, բռնության դրսևորումների: Ծնող-երեխա 

հարաբերություններում կոնֆլիկտներ են առաջանում նաև սխալ դաստիարակության 

պատճառով: Ծնողը միշտ ձգտում է իր երեխային դարձնել օրինակելի, անթերի` 

կիրառելով խիստ պատժամիջոցներ, կոպիտ վարվելով, քիչ խրախուսելով, երբեմն էլ 

դաժան վերաբերմունք դրսևորելով: Ոչ տեղին պատիժը, ծնողի կոպտությունը, 

դաժանությունը երեխայի մեջ հանգեցնում են երկու ծայրահեղ դրսևորումների. 

առաջին դեպքում երեխան մեծանում է չարացած, ագրեսիվ, երկրորդ դեպքում` 

անվստահ, բարդույթավորված: Փոքր տարիքում երեխայի ագրեսիվությունը 

դրսևորվում է նրանում, որ երեխան սկսում է հանել տիկնիկի աչքերը, դիտավորյալ 

կոտրել խաղալիքները, պոկել ծաղիկները, քարով հարվածել բակի կատուներին և 

շներին: Գերադասում է խաղալ ագրեսիվ խաղալիքներով` զենք, ատրճանակ, նետ ու 

աղեղ և այլն: Այնուհետև երեխայի ագրեսիվ հակումները դրսևորվում են շրջապատող 

մարդկանց նկատմամբ: Երեխան ֆիզիկական ուժ է կիրառում իրենից թույլերի 

հանդեպ, փորձում ճնշել նրանց, նվաստացնել, ցավ պատճառել: Բազմակի 

դիտարկումները ցույց են տվել, որ ավտորիտար ոճի ծնողների երեխաները մեծանում 

են ընկճված, անվստահ, ինքնամփոփ, կաշկանդված, չշփվող: Նրանք ինքնավստահ և 

նախաձեռնող չեն, չեն կարողանում ինքնուրույն որոշումներ կայացնել, 

կազմակերպել սեփական կյանքն ու աշխատանքը: Ընտանիքում կոնֆլիկտային 

հարաբերությունները, ճգնաժամերը և ամուսնալուծությունները խորը ազդեցություն 

են ունենում երեխայի վրա։ Հայտնի է, որ տղաները, ովքեր մանկության տարիներին 

զրկված են իրենց հոր հետ բավարար շփումից, կամ ձեռք են բերում «կանացի» 

վարքագիծ, կամ ստեղծում են խեղաթյուրված պատկերացում տղամարդու վարքագծի 

մասին՝ որպես կնոջ վարքագծի հակառակորդ և չեն ընկալում այն ամենը, ինչ մայրը 

փորձում է սերմանել նրանց մեջ: Առանց հայրերի մեծացած տղաները պարզվում է, որ 

ավելի քիչ հասուն և նպատակասլաց են, իրենց բավականաչափ ապահով չեն զգում, 

պակաս նախաձեռնող և հավասարակշռված: Նրանց համար շատ ավելի դժվար է 

կատարել հայրական պարտականությունները։ Առանց հայրերի մեծացած աղջիկներն 

ավելի քիչ հաջողակ են առնականության գաղափարը ձևավորելու հարցում, 

ապագայում նրանք ավելի քիչ հնարավորություններ կունենան ճիշտ հասկանալու 

իրենց ամուսիններին և որդիներին, խաղալու կնոջ և մոր դերը: Հոր սերը դստեր 

հանդեպ շատ կարևոր է նրա ինքնագիտակցության, ինքնավստահության 

զարգացման, կանացիության կերպարի ձևավորման համար։Ա.Ադլերը կարևորել է 

հոր դերը երեխայի սոցիալական հետաքրքրության ձևավորման գործում։ Նախ, հայրը 

պետք է դրական վերաբերմունք ունենա կնոջ, աշխատանքի և հասարակության 

նկատմամբ։ Բացի սրանից, նրա ձևավորված սոցիալական հետաքրքրությունը պետք 

է դրսևորվի երեխաների հետ հարաբերություններում։ Ըստ Ադլերի՝ իդեալական 

հայրը նա է, ով իր երեխաներին վերաբերվում է ինչպես հավասարի, և կնոջ հետ 

ակտիվ մասնակցություն է ունենում նրանց դաստիարակությանը։ Հայրը պետք է 

խուսափի երկու սխալից՝ էմոցիոնալ մեկուսացումից և ծնողական 

ավտորիտարիզմից, որոնք, տարօրինակ կերպով, ունեն նույն հետևանքները։ 

Երեխաները, ովքեր իրենց ծնողներից օտարված են զգում, հակված են անձնական 

գերազանցության հասնելու նպատակին, այլ ոչ թե սոցիալական գերազանցության: 

Ծնողների ավտորիտարիզմը նույնպես հանգեցնում է թերի ապրելակերպի: Երեխայի 

ծնվելուց շատ առաջ տարբեր ժողովուրդների մոտ վաղնջական ժամանակներից 

հայտնի է եղել մոր ազդեցությունը երեխայի հետագա զարգացման վրա։ Ընտանիքում 

հարաբերություններն այդ պահին շատ կարևոր են, բեղմնավորման նկատմամբ 

վերաբերմունքը , երեխայի հորը վերաբերմունքը հենց հղիությանը մեծ նշակություն 

ունեն։ Կարևորը հղիության ընթացքում մոր վերաբերմունքն է՝ արդյոք նա 

հղիությանը վերաբերվում է որպես հիվանդության, թե նորմալ վիճակի, վարում է 

պասիվ կամ ակտիվ կենսակերպ, սիրով է մտածում երեխայի մասին, թե փորձում է 

անտեսել հղիությունը: Հետազոտողները մեծ ուշադրություն են դարձնում նորածին-

մայր հարաբերությունները գնահատելուն, մոր արձագանքներին և նորածնի վրա նրա 

ազդեցությանը, մեծահասակների հետ նորածնի փոխհարաբերությունների ոլորտին 

և բացառիկ կապվածությանը մայրիկի հետ։  

3. Երեխաների անձի վրա ընտանեկան փոխհարաբերությունների 

ազդեցության փորձարարական ուսումնասիրություն 

      «Խնդրահարույց », «դժվար», «չարաճճի» երեխաները, ինչպես նաև <<բարդ 

երեխաները>> ընտանիքում առկա սխալ փոխհարաբերությունների արդյունքում են 

դառնում այդպիսին։ Երեխաների հետ կապված դժվար խնդիրները միանգամայն 

լուծելի են, եթե ընտանիքում շփման համար բարենպաստ մթնոլորտ է ստեղծվում։ 

Ընտանիքում ամենակարևոր պայմանը երեխայի հոգեբանական բարեկեցության 

պահպանումն է ։ Ընտանեկան փոխհարաբերությունների ազդեցությունը երեխայի 

անձի զարգացման վրա բացահայտելու նպատակով կիրառվել է Ա. Վարգա և Վ. 

Ստոլինի ծնող-երեխա հարաբերությունների ախտորոշման հարցարանը։ Ծնողական 

վերաբերմունքի հարցաթերթիկը հոգեախտորոշիչ գործիք է, որն ուղղված է 

երեխաների դաստիարակության և նրանց հետ շփվելու հոգեբանական օգնություն 

փնտրող անձանց ծնողական վերաբերմունքի բացահայտմանը:  

Հարցաթերթիկի կառուցվածքը. հարցաթերթիկը բաղկացած է 5 սանդղակից. 

 «Ընդունում-մերժում». Սանդղակը արտացոլում է երեխայի նկատմամբ հուզական 

վերաբերմունքը: Այս բևեռի բովանդակությունը՝ ծնողին դուր է գալիս երեխան 

այնպիսին, ինչպիսին կա: Ծնողը հարգում է երեխայի անհատականությունը։ Ծնողը 

ձգտում է շատ ժամանակ անցկացնել երեխայի հետ, հավանություն է տալիս նրա 

հետաքրքրություններին ու ծրագրերին։ Սանդղակի մյուս կողմում ՝ ծնողն իր 

երեխային ընկալում է որպես վատը, անհաջողակ: Նրան թվում է, որ երեխան 

կյանքում հաջողությունների չի հասնի , ցածր կարողությունների, վատ հակումների 

պատճառով։ Ծնողը մեծ մասամբ զայրույթ, բարկություն է զգում երեխայի նկատմամբ։ 

Նա չի վստահում երեխային և չի հարգում նրան։  

«Համագործակցությունը» կամ կոոպերացիան դաստիարակության սոցիալապես 

ցանկալի ձև է։ Ըստ էության այս սանդղակը մեկնաբանվում է այսպես՝ ծնողը 

հետաքրքրվում է երեխայի գործերով ու ծրագրերով, փորձում է ամեն ինչում օգնել 

երեխային։ Ծնողը բարձր է գնահատում երեխայի ինտելեկտուալ ու 

ստեղծագործական ունակությունները, հպարտության զգացում է զգում նրա 

նկատմամբ։ Նա խրախուսում է երեխայի նախաձեռնողականությունն ու 

անկախությունը։ Ծնողը վստահում է երեխային։  

«Սիմբիոզ» - սանդղակը արտացոլում է միջանձնային հեռավորությունը երեխայի հետ 

շփման մեջ: Այս սանդղակի բարձր միավորներով կարելի է ենթադրել, որ ծնողը 

ձգտում է երեխայի հետ սիմբիոտիկ հարաբերությունների: Ըստ էության, այս 

միտումը նկարագրվում է հետևյալ կերպ՝ ծնողն իրեն զգում է երեխայի հետ որպես 

մեկ ամբողջություն, ձգտում է բավարարել երեխայի բոլոր կարիքները, պաշտպանել 

նրան կյանքի դժվարություններից և անախորժություններից։ Ծնողն անընդհատ 

անհանգստություն է զգում երեխայի համար, երեխան նրան թվում է փոքր ու 

անպաշտպան։ Ծնողի անհանգստությունն ավելի է մեծանում, երբ երեխան 

հանգամանքների բերումով սկսում է ինքնավար դառնալ, քանի որ իր կամքով ծնողը 

երբեք երեխային անկախություն չի ապահովում։  

«Ավտորիտար հիպերսոցիալիզացիա» , վերահսկողությունն արտացոլում է երեխայի 

վարքագծի նկատմամբ վերահսկողության ձևն ու ուղղությունը: Այս սանդղակի 

բարձր միավորներով հստակ տեսանելի է դառնում ծնողական ավտորիտարիզմը։ 

Ծնողը երեխայից պահանջում է անվերապահ հնազանդություն և կարգապահություն։ 

Նա ամեն ինչում փորձում է իր կամքը պարտադրել երեխային։ Անկախության 

դրսևորումների համար երեխան խստորեն պատժվում է։ Ծնողը ուշադիր հետևում է 

երեխայի սոցիալական նվաճումներին, նրա անհատական հատկանիշներին, 

սովորություններին, մտքերին, զգացմունքներին:  

«Փոքրիկ անհաջողակ>> կամ ծնողական վերաբերմունք երեխայի 

անհաջողությունների նկատմամբ - արտացոլում է ծնողի կողմից երեխայի ընկալման 

և ըմբռնման առանձնահատկությունները: Այս սանդղակի բարձր միավորները 

արտացոլում են , որ տվյալ ծնողի ծնողական վերաբերմունքը հակված է երեխային 

փոքր համարելուն , նրան անձնական և սոցիալական անհամապատասխանության 

վերագրմանը: Ծնողը երեխային տեսնում է իրական տարիքից փոքր: Երեխայի 

հետաքրքրությունները, հոբբիները, մտքերն ու զգացմունքները ծնողին թվում են 

մանկամիտ, անլուրջ: Երեխան թվում է ոչ պիտանի, ոչ հաջողակ, բաց վատ 

ազդեցությունների համար: Ծնողը չի վստահում իր երեխային, նյարդայնանում է նրա 

անհաջողություններից։ Այս առումով ծնողը փորձում է երեխային պաշտպանել 

կյանքի դժվարություններից ու խստորեն վերահսկել նրա գործողությունները։ 

Հետազոտության մասնակիցները 6-10 տարեկան երեխաներ ունեցող ծնողներ էին։ 

Հետազոտությունն իրականացվել է Ջաջուռ գյուղում։ Հետազոտության արդյունքները 

ներկայազված են ստորև: 

Գործոններ Ցածր Միջին Բարձր 
 

Ընդունում-մերժում 
  

100% 
 

Համագործակցություն 
 

100% 
  

Սիմբիոզ 20% 60% 20% 
 

Վերահսկողություն 20% 60% 20% 

Վերաբերմունքը երեխայի անհաջողությունների 

նկատմամբ 
100% 

   

 

 

 

 

Պարզ է դառնում, որ հետազոտվող ծնողների 100%-ի մոտ կա դրական վերաբերմունք 

երեխայի հանդեպ, մեծահասակն ընդունում է երեխային այնպիսին, ինչպիսին կա, 

հարգում և ճանաչում է նրա անհատականությունը, հավանություն է տալիս նրա 

հետաքրքրություններին, աջակցում է ծրագրերին, շատ ժամանակ է անցկացնում նրա 

հետ և չի զղջում դրա համար: 

Հետազոտվողներից 100%-ի մոտ կա անկեղծ հետաքրքրության միջին մակարդակ այն 

ամենի նկատմամբ, ինչ հետաքրքրում է երեխային, գնահատում է երեխայի 

ունակությունները, խրախուսում է անկախությունն ու նախաձեռնողականությունը, 

փորձում է լինել երեխայի հետ հավասար դիրքերում: 

Հետազոտվողներից 20%-ի մոտ չափահասը հոգեբանական հեռավորություն չի 

սահմանում իր և երեխայի միջև, նա միշտ փորձում է ավելի մոտ լինել նրան, 

բավարարել երեխայի հիմնարար  կարիքները: 60%-ի մոտ այս ամենն 

արտահայտված է միջին չափով։ 20%ի մոտ չափահասը, ընդհակառակը, զգալի 

հոգեբանական հեռավորություն է սահմանում իր և երեխայի միջև, քիչ է հոգում նրա 

մասին: 

Հետազոտվողներից 20%-ի մոտ չափահասը իրեն չափազանց ավտորիտար է պահում 

երեխայի նկատմամբ՝ նրանից անվերապահ հնազանդություն պահանջելով և խիստ 

կարգապահական շրջանակներ սահմանելով։ Գրեթե ամեն ինչում նա իր կամքը 

պարտադրում է երեխային։ 60%-ի մոտ վերահսկողությունը նորմայի սահմանում է և 

ադեկվատ կերպով է իրականանում։ 20%-ի մոտ գործնականում չկա 

վերահսկողություն երեխայի գործողությունների վրա: Սա այնքան էլ լավ չէ 

երեխաներին սովորեցնելու և կրթելու համար: 

Հետազոտվողներից 100%-ը երեխայի անհաջողությունները համարում են 

պատահական , ծնողը հավատում է երեխային։ Նման չափահաս մարդը, ամենայն 

հավանականությամբ, կդառնա լավ ուսուցիչ և դաստիարակ: 

                                                          Եզրակացություն 

    Ելնելով մասնագիտական գրականության հիմնական տեսական մոտեցումներից և 

կատարված փոքրածավալ հետազոտական ուսումնասիրությունից  կարելի է գալ 

հետևյալ եզրակացություններին՝  

1)Ընտանիքի կարևորագույն գործառույթներից մեկը նրա բոլոր անդամների 

անհատականության զարգացման համար պայմանների ստեղծումն է:  

2) Ընտանեկան դաստիարակության ոճը և ընտանիքում ընդունված արժեքները մեծ 

նշանակություն ունեն երեխայի ինքնագնահատականի զարգացման գործում։  

3)Երեխայի վարքագծի վրա շատ մեծ ազդեցություն է գործում ծնողական 

վերաբերմունքը հենց  երեխայի նկատմամբ։  

4) Անտեսված և մերժված երեխան իրեն զգում է ավելորդ, չսիրված, երկրորդ պլան 

մղված ընտանիքում: Նման երեխաները երբեմն պայքարում են ընտանիքում իրենց 

դիրքի համար կամ փորձում են վատ վարքի միջոցով գրավել ծնողի ուշադրությունը։  

5) Երեխայի անձի ձևավորման վրա նույնքան բացասական ազդեցություն է գործում 

ծնողների կողմից գերխնամքը, չափազանց պաշտպանված երեխաները հաճախ 

ցուցադրական վարք են ունենում, նրանք իրենց վրա են կենտրոնացնում շրջապատի 

ուշադրությունը: Այս երեխաների կարիքները գերակշռում են ընտանիքի մյուս 

անդամների կարիքներին: Այս դիրքը հաճախ ընդունում է միակ երեխան կամ 

ամենափոքրը կամ էլ հիվանդության հակված երեխաներից մեկը, ում առողջության 

համար ծնողները չափազանց անհանգստացած են և չեն կարողանում հաղթահարել 

այդ մտահոգությունները: 

6) Ընտանիքում բացասական ծնողավարման և ավտորիտարիզմի հետևանքով 

երեխան մեծանում է անվստահ, կաշկանդված, ոչ համարձակ, սոցիալապես 

մեկուսացած, չհաղորդակցվող։ 

 7)Ընտանեկան ճգնաժամերը, կոնֆլիկտներն ու ամուսնալուծությունները նույնպես 

խորը և ավերիչ ազդեցություն են գործում երեխայի զարգացման վրա։  

8)Ծնողավարման դասընթացների իրականացումը, ծնողների տեղեկացվածության 

մակարդակի բարձրացումը, առողջ ընտանեկան հարաբերությունների խրախուսումը 

դրական ազդեցություն կարող են ունենալ առողջ ընտանեկան 

փոխհարաբերությունների ստեղծման և դրական ծնողավարում իրականացնելու 

վրա։  

